
Paasissutissat
Naaffia: Sumi tamaani
Ukiuni arlalinni uumasarpoq
Takissusia: 10-25 cm
Sorlaa: “Kanaartaq” nunap 
iluatigoortoq
Pilutai: Tartungasut, 5-it 
qaleriingajattut
Sikkertarpoq: Juuni
Inerittua: Paarnat
Naasuni assigiinngitsuni arnavissat 
angutivissallu immikkut naasarput

Uluusiit Kujataani 
Kitaatalu kujasissuani 
qaqutigoortuuvoq. 
Naasarpoq isugutattumi 
naggorluttumik issulimmi, 
eqimattakkuutaarajulluni. 
Taamaallaat siumugassaapput Kitaani 
Nuummiit kujammut.

Kanaartaa pilutaalu
Kanaartai tamarmik immikkut marlunnik pilutallit ataatsimik 
sikkersortaqarput. Pilutai tartungasut eqingasulittut 5-t, ilaatigut 
imminnut qallersimasut.

Sikkersui inerittuilu
Inerittui paarnat imaluunniit paarnaaqqat arlalinngorlutik naasartut. 
Paarnai aappaluttooriarlutik inerikkaangamik orangeanngortarput. 
Sikkersui qaqortut 5-nik pilutallit.

Uluusiit 
Qallunaatut atia: Multebær
Latiinerisut atia: Rubus chamaemorus
Tuluttut atia: Cloudberry
Gruppi: Naasut 
Naasoqatai: Naaqqaatit marlunnik pilutallit 
Ordeni: Ruusakkut 
Ilaqutai: Ruusat

